
1.	 ᓱᐴᖅᑐᕐᓗᒐᐃᑦ	ᐋᖓᔮᕐᓇᖅᑐᑦ	ᖃᓄᐃᖏᓚᑦ	
ᓯᖓᐃᓗᓂ	ᐱᖃᑦᑕᕐᓗᒋᑦ?

ᖃᐅᔨᓴᐃᓂᖃᖅᑐᑦ ᓱᓕ ᑕᒪᑐᒥᙵᑦ ᓱᐴᖅᑐᕐᓗᒐᐃᑦ ᐋᖓᔮᕐᓇᖅᑐᑦ 
ᐱᐅᖏᑦᑐᒥᒃ ᐊᒃᑐᖅᓯᓂᖃᕈᖕᓇᕐᒪᑦ ᐊᓈᓇᐅᔪᒥᑦ ᐊᒻᒪᓗ 
ᓯᖓᐃᑯᓗᐊᓂᑦ. ᐅᔾᔨᕆᓗᒍ ᓴᓂᐊᓂᑦ ᐊᒻᒪᓗ ᐊᑐᖅᑕᐃᓕᓗᑎᑦ 
ᓱᐴᖅᑐᕐᓗᒐᐃᑦ ᐋᖓᔮᕐᓇᖅᑐᓂᑦ  ᓯᖓᐃᓕᕈᒪᒍᕕᑦ, ᓯᖓᐃᒍᕕᑦ, 
ᐅᕝᕙᓘᓐᓃᑦ ᐃᓕᖕᓂᑦ ᐊᒫᒪᒃᑎᑦᑎᒍᕕᑦ. 

2.	 ᓱᐴᖅᑐᕐᓗᒐᐃᑦ	ᐋᖓᔮᕐᓇᖅᑐᑦ	ᐊᑐᖃᑦᑕᕐᓗᒋᑦ	
ᓯᖓᐃᓕᕐᓂᖅ	ᐊᔪᓕᖅᑎᑦᑎᖃᑦᑕᖅᐸ?

ᐊᑯᓂᐅᔪᒥᒃ ᐊᑐᖃᑦᑕᕐᓗᓂ ᓱᐴᖅᑐᕐᓗᒐᓂᒃ ᐋᖓᔮᕐᓇᖅᑐᓂᒃ 
ᐊᒃᑐᖅᓯᓂᖃᕈᖕᓇᖅᑐᖅ ᐊᐅᓈᕐᓂᖕᓂᑦ ᐊᒻᒪᓗ ᑎᒥᒧᑦ ᐊᑐᖅᑐᓂᒃ 
ᒥᒃᖠᒋᐊᖅᑎᑦᑎᓗᓂ ᓄᑕᕋᒃᓴᖅᑖᕐᓂᕐᒧᑦ ᐱᔪᓂᒃ ᐊᒻᒪᓗ ᓯᖓᐃᓂᖅ 
ᐊᔪᓕᕐᓂᕐᒧᑦ.

3.	 ᖃᓄᐃᖓᓕᖅᑎᑦᑎᓃᑦ	ᓱᐴᖅᑐᕐᓗᒐᓂᑦ	
ᐋᖓᔮᕐᓇᖅᑐᓂᑦ	ᐱᔪᑦ	ᓄᑕᕋᒃᓴᕋᓄᐊᕈᖕᓇᖅᐸᒃᑲ?

ᑎᐹᒃᑎᑐᑦ ᐊᒻᒪᓗ ᐃᒥᐊᓗᒃᑎᑐᑦ, ᐃᓚᒋᔭᐅᔪᑦ ᓱᐴᖅᑐᕐᓗᒐᓂᑦ 
ᐋᖓᔮᕐᓇᖅᑐᓂᑦ ᐊᓈᓇᐅᔫᑉ ᐊᐅᖓᑦᑎᒎᖃᑦᑕᖅᑐᑦ ᓄᑕᕋᒃᓴᖓᓄᑦ 
ᓯᖓᐃᑎᓪᓗᒍ ᐊᒻᒪᓗ ᐃᒻᒧᖓᒍᑦ ᓄᑕᕋᓛᖅ ᐃᓅᖅᑳᖅᑎᓪᓗᒍ. 

4.	 ᓂᕆᖃᑦᑕᕐᓗᒋᑦ	ᐋᖓᔮᕐᓇᖅᑐᑦ	
ᐅᓗᕆᐊᓇᙱᓐᓂᖅᓴᐅᕙᑦ	ᓱᐴᖅᑐᕐᓗᒐᓂᑦ	
ᐋᖓᔮᕐᓇᖅᑐᓂᐅᖓᓂᑦ?

ᐋᒃᑲ, ᐅᓗᕆᐊᓇᕐᓂᐅᔪᑦ ᐊᔾᔨᒋᔭᖏᑦ ᐊᖏᓂᖅᓴᐅᖦᖤᙱᑉᐸᑕ 
ᓱᐴᖅᑐᕐᓗᒐᐃᑦ ᐋᖓᔮᕐᓇᖅᑐᑦ ᓂᕆᒍᒃᑎᒃ ᓱᐴᖅᑐᙱᖔᕐᓗᒍ. 
ᓱᐴᖅᑐᕐᓗᒐᐃᓪᓗ ᓯᖓᐃᓗᓂᓗ ᐱᔾᔪᑎᒋᑉᓗᒍ, 
ᐅᓗᕆᐊᓇᖅᑐᖅᑕᖃᙱᓐᓂᕋᐃᓂᖅ ᐊᔪᖅᑐᒍᑦ ᐊᒻᒪᓗ ᐱᐅᓂᖅᓴᐅᔪᖅ 
ᐊᑐᖅᑕᐃᓕᓗᒋᑦ ᐊᑕᐅᑦᑎᒃᑯᑦ. 

5.	 ᐃᖢᐊᖅᓴᐅᑕᐅᔪᑦ	ᓱᐴᖅᑐᕐᓗᒐᐃᑦ	
ᐅᓗᕆᐊᓇᙱᓐᓂᖅᓴᐅᕙᑦ	ᐊᑐᖅᑕᐅᔪᒪᑐᐃᓐᓇᒧᑦ	
ᓱᐴᖅᑐᕐᓗᒐᓂᑦ	ᐋᖓᔮᕐᓇᖅᑐᓂᐅᖓᓂᑦ?	

ᐃᖢᐊᖅᓴᐅᑕᐅᔪᑦ ᓱᐴᖅᑐᕐᓗᒐᐃᑦ ᐊᑐᖅᑕᐅᖃᑦᑕᖅᑐᖅ 
ᐋᖓᔮᕐᓇᖅᑐᖅ  ᓱᐴᖅᑐᕐᓗᒐᖅ ᐃᖢᐊᖅᓴᐃᔨᒧᑦ ᑐᓂᔭᐅᔪᖅ. ᑭᓯᐊᓂ 
ᐲᖅᓯᙱᑦᑐᖅ ᐋᓐᓂᖅᓯᔪᖕᓇᕐᓂᖓᓂᒃ ᓱᐴᖅᑐᕐᓗᒐᐃᑦ ᐋᖓᔮᕐᓇᖅᑐᑦ  
ᓯᖓᐃᔪᒧᑦ ᐊᒻᒪᓗ ᐱᕈᖅᐸᓪᓕᐊᔪᒧᑦ ᓄᑕᕋᒃᓴᖓᓄᑦ ᑕᒪᕐᒥᒃ 
ᐃᖢᐊᖅᓴᐅᑕᐅᔪᖅ ᐊᒻᒪᓗ ᐊᑐᖅᑕᐅᒥᐊᖅᑐᖅ ᐊᔾᔨᒌᓂᒃ ᐃᓗᓕᖃᕐᒪᑕ. 

6.	 ᓱᐴᖅᑐᕐᓗᒐᐃᑦ	ᐋᖓᔮᕐᓇᖅᑐᑦ	ᐊᑑᑎᖃᖅᖢᓂ	
ᑲᒪᒋᔭᐅᔾᔪᑕᐅᕙ	ᐅᑉᓛᒃᑯᑦ	ᒥᕆᐊᖑᓂᕐᒧᑦ?

ᓱᓇᑐᐃᓐᓇᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᓇᓗᓇᐃᖅᓯᓂᖅᑕᖃᙱᑦᑐᖅ 
ᓱᐴᖅᑐᕐᓗᒐᐃᑦ ᐋᖓᔮᕐᓇᖅᑐᑦ ᐃᑲᔫᑕᐅᓂᖏᓐᓄᑦ ᐅᑉᓛᒃᑯᑦ 
ᒥᕆᐊᖑᖃᑦᑕᕐᓂᕐᒧᑦ. ᐅᑉᓛᒃᑯᑦ ᒥᕆᐊᖑᖃᑦᑕᕈᕕᑦ, ᐅᖃᖃᑎᖃᕐᓗᑎᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᖕᓄᑦ ᐊᓯᖏᑦᑎᒍᑦ ᓈᒻᒪᒋᔭᐅᓯᒪᔪᒃᑯᑦ 
ᑲᓇᑕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᐅᓗᕆᐊᓇᙱᑦᑐᒃᑯᑦ 
ᐱᑕᖃᖅᑎᑦᑎᖕᒪᑕ ᐊᒻᒪᓗ ᐊᔪᙱᖦᖢᑎᒃ. 

7. ᐱᖃᓐᓈᖃᖅᑐᖓ	ᓱᐴᖅᑐᖃᑦᑕᖅᑐᓂᒃ	
ᓱᐴᖅᑐᕐᓗᒐᓂᒃ		ᓯᖓᐃᑎᓪᓗᒋᑦ	ᐊᒻᒪᓗ	
ᓄᑕᖅᑲᖏᑦ	ᖃᓄᐃᖏᖦᖢᑎᒃ

ᖃᓄᐃᖓᓕᖅᑎᑦᑎᓃᑦ ᓱᐴᖅᑐᕐᓂᕐᒥᑦ, ᑎᐹᖑᙱᑦᑐᓂᒃ 
ᐊᑐᖅᖢᑎᒃ ᓱᐴᖅᑐᒐᓂᒃ, ᐊᒻᒪᓗ ᓂᕆᑉᓗᑎᒃ ᓱᐴᖅᑐᕐᓗᒐᓂᒃ 
ᐊᒻᒪᓗ CBD ᐅᖅᓱᕐᓂᑦ ᑕᑯᒃᓴᐅᖏᑐᐃᓐᓇᕆᐊᓖᑦ ᑕᒪᓗᒃᑖᓄᑦ, 
ᐊᒥᓱᙳᖅᐸᓪᓕᐊᔪᑦ ᖃᐅᔨᓴᐃᓂᕐᓂᑦ ᑕᑯᒃᓴᐅᔪᑦ ᓂᕆᖃᑦᑕᕐᓗᒋᑦ 
ᖃᓄᐃᑦᑐᑐᐃᓐᓇᐃᑦ ᓱᐴᖅᑐᕐᓗᒐᐃᑦ ᐋᓐᓂᕈᑕᐅᔪᖕᓇᖅᑐᑦ 
ᓯᖓᐃᔪᓄᑦ ᐊᒻᒪᓗ ᐱᕈᖅᐸᓪᓕᐊᔪᓄᑦ ᓄᑕᕋᒃᓴᖏᓐᓄᑦ. 

8.	 ᓱᐴᖅᑐᕐᓗᒐᓂᒃ	ᐋᖓᔮᕐᓇᖅᑐᓂᒃ	
ᐱᑦᑕᐃᓕᖃᑦᑕᖅᑐᖓ	ᓯᖓᐃᑎᓪᓗᖓ	
ᐊᒻᒪᓗ	ᐊᒫᒪᒃᑎᑦᑎᑎᓪᓗᖓ.	ᓈᒻᒪᒃᓯᕙ	ᒫᓐᓇ	
ᓱᐴᖅᑐᖃᑦᑕᓕᕐᓗᓂ	ᓱᐴᖅᑐᕐᓗᒐᓂᒃ?

ᓱᐴᖅᑐᖅᑕᐅᖃᑦᑕᖅᑐᑦ ᓱᐴᖅᑐᕐᓗᒐᐃᑦ ᐊᒥᓱᓂᒃ 
ᐊᔾᔨᒌᓂᒃ ᐃᓚᔭᐅᓯᒪᔪᓂᒃ ᑎᐹᖕᓂᑦ ᐱᑕᖃᖅᑐᑦ ᐊᒻᒪᓗ 
ᐱᖃᑦᑕᙱᑦᑐᓄᐊᖅᓯᓂᖅ ᐊᖏᒡᓕᒋᐊᖅᑎᑦᑎᔪᖕᓇᖅᑐᖅ 
ᐊᔪᕈᑕᐅᔪᓂᒃ ᓄᑕᕋᓛᑦ ᐱᕈᖅᐸᓪᓕᐊᓂᖏᓐᓄᑦ. 

ᐃᓕᑦᑎᒃᑲᓐᓂᕈᒪᒍᕕᑦ ᓱᐴᖅᑐᕐᓗᒐᐃᑦ ᒥᒃᓵᓄᑦ, ᓄᑕᕋᒃᓴᖃᖅᖢᓂ ᐊᒻᒪᓗ ᐃᕕᐊᖏᕐᒥᑦ 
ᐊᒫᒪᒃᑎᑦᑎᓂᕐᒧᑦ ᐅᕗᙵᕐᓗᑎᑦ pregnancyinfo.ca/learn-more.

ᓱᐴᖅᑐᕐᓗᒐᐃᑦ ᐋᖓᔮᕐᓇᖅᑐᑦ 
ᐊᒻᒪᓗ ᓯᖓᐃᓂᖅ ᓇᔾᔨᓂᖅ    

ᐊᐱᖅᑯᑕᐅᒐᔪᒃᑐᑦ

